
27 NENTOR 2013 

DREJT INTEGRIMIT TË TË DREJTAVE TË 

KOMUNITETEVE NË SHËRBIMIN CIVIL TË KOSOVËS 

& FUQIZIMIT TË SHOQËRISË CIVILE TË 

KOMUNITETEVE NË KOSOVË   

Më 27 nëntor 2013, ECMI Kosova dhe organizatat e saj partnere kanë organizuar ceremoninë 

e certifikimit për pjesëmarrësit e suksesshëm të dy programeve të zbatuara gjatë vitit 2013, 

që kanë pasur për qëllim integrimin e të drejtave të komuniteteve brenda shërbimit civil në 

Republikën e Kosovës dhe fuqizimin e organizatave të shoqërisë civile të komuniteteve në 

Kosovë. Këto programe janë shembull i qasjes së dyfishtë të ECMI Kosovës për rritjen e 

kapaciteteve të zyrtarëve dhe institucioneve të qeverisë për të zbatuar në mënyrë efektive 

kuadrin e gjerë ligjor për mbrojtjen dhe promovimin e të drejtave të pakicave në Kosovë, 

gjithashtu mbështetjen e komuniteteve jo-shumicë për të marrë pjesë në mënyrë aktive në 

proceset vendimmarrëse dhe për të avokuar për interesat dhe të drejtat e tyre. 

Programi i parë, "Shkathtësitë e Avokimit dhe Programi për të Drejtat e Komuniteteve për 

Shoqërinë Civile", është zbatuar në mes qershorit dhe nëntorit të 2013 në kuadër të dy 

projekteve të ECMI Kosovës, njërit të financuar nga Zyra e Bashkimit Evropian në Kosovë dhe 

një projekti të financuar nga Departamenti Federal i Punëve të Jashtme të Qeverisë Zvicerane 

(FDFA). Gjatë këtij programi, rreth njëzet anëtarë nga organizatat e shoqërisë civile (OSHC-të) 

që kanë përfaqësuar komunitete të ndryshme jo-shumicë duke përfshirë komunitetin - serb, 

boshnjak, goran, egjiptian, kroat, turk dhe rom - kanë marrë pjesë në një seri prej 12-

dymbëdhjetë punëtorive ndërvepruese që kanë pasur për qëllim rritjen e njohurive të tyre mbi 

të drejtat e komuniteteve jo-shumicë në Kosovë, duke rritur shkathtësitë dhe njohjet e 

përfaqësuesve të OSHC-ve për të avokuar në mënyrë pro-aktive për realizimin e të drejtave të 

tyre. 

Disa nga temat e trajtuara gjatë punëtorive kanë qenë të drejtat gjuhësore, ndarja apo veçimi 

në arsim, mekanizmat për kompensim, programi për ngritjen e shkathtësive për avokim dhe 

përdorimi i medieve për qëllime avokimi, programi për metodologjitë e hulumtimit si dhe për 

hartimin dhe paraqitjen e ankesave dhe parashtresave. Përveç kësaj, pjesëmarrësve u është 

dhënë mundësia që të shkëmbejnë pikëpamjet e tyre me institucionet kryesore qeveritare që 

merren me të drejtat e njeriut dhe të pakicave siç janë - Institucioni i Avokatit të Popullit, (AP), 

Këshilli Konsultativ për Komunitete (KKK), Zyra e Komisionerit për gjuhët (ZKGj) dhe Zyra për 

Çështje të Komuniteteve (ZÇK) - me qëllim të rritjes së bashkëpunimit të ndërsjellë. 

Pjesëmarrësit e programit kanë qenë gjithashtu të përkrahur për zhvillimin e planeve të 

avokimit për të adresuar sfidat specifike me të cilat përballen komunitetet. 

Programi i dytë, "Trajnimi i trajnerëve mbi të Drejtat e Komuniteteve dhe Metodologjia", 

është kryer në bashkëpunim me Institutin e Kosovës për Administratë Publike (IKAP) në kuadër 

të projektit të financuar nga Departamenti Federal i Punëve të Jashtme të Qeverisë Zvicerane 

(FDFA) “Mbështetje Qeverisjes Efektive për Komunitetet Pakicë në Kosovë.” Qëllimi i trajnimit 

të trajnerëve (TtT) ishte për të aftësuar dhe për të rritur njohuritë e nevojshme të një grupi 

individësh të motivuar dhe të talentuar në mënyrë që ata të ofrojnë një trajnim efektiv, 

ndërveprues, të dizajnuar për të drejtat e komuniteteve për nëpunësit civilë në Republikën e 

Kosovës. Nëpërmjet këtij programi janë certifikuar 11-njëmbëdhjetë pjesëmarrës, të cilët kanë 

qenë të rekrutuar përmes thirrjes së hapur për aplikim. 

Pjesëmarrësit e Trajnimit për Trajnerë janë trajnuar nga ECMI Kosova dhe IKAP-i mbi të drejtat 

e komuniteteve jo-shumicë, duke përdorur një program të gjerë të zhvilluar nga dy organizatat 

partnere. Para fillimit zyrtarë të Trajnimit për Trajnerë, programi i trajnimit ka qenë gjithashtu i 

testuar përmes një sërë pilot trajnimesh me rreth 45 nëpunës civilë të nivelit qendror dhe 

lokal, dhe është vlerësuar pozitivisht nga të gjithë pjesëmarrësit..  

Qëllimi përfundimtar i këtyre aktiviteteve është integrimi i këtij programi të trajnimit mbi të 

drejtat e komuniteteve në programin e rregullt për shërbyesit civil të Republikës së Kosovës, 

në bashkëpunim me IKAP-in, në mënyrë që integrohen dhe/apo normëzohen të drejtat të 

komuniteteve brenda shërbimit civil, dhe në këtë formë të rritet zbatimi i kuadrit të 

rëndësishëm ligjor për komunitetet jo-shumicë në Kosovë. 

Për më shumë informacion mbi këto programe dhe projekte, ju lutem kontaktoni:  

Jeta Bakija – Menaxher i Projektit, ECMI Kosova 

Tel: +381 (0) 38 224 473 |+377 (0) 044 334 582 

Email: bakija@ecmikosovo.org  

Ueb: www.ecmikosovo.org 

 

Alejandra Morena – Menaxher i Projektit, ECMI Kosova 

Tel: + 381 (0) 38 224 473 |+377 (0) 45 266 317 

Email: morena@ecmikosovo.org  

Ueb: www.ecmikosovo.org 

 

Për ECMI Kosova 

ECMI Kosova është organizata joqeveritare kryesore e angazhuar me çështje të 

komuniteteve minoritare në Kosovë, me qëllim të zhvillimit të institucioneve përfshirëse, 

përfaqësuese dhe të ndjeshme ndaj komuniteteve, institucione këto që mbështesin një 
Kosovë të qëndrueshme shumë-etnike. ECMI Kosova kontribuon në zhvillimin, forcimin dhe 

zbatimin e legjislacionit përkatës, dhe përkrah institucionalizimin e mekanizmave qeveritare 

të ndërlidhur me çështje të komuniteteve, dhe ngrit kapacitetit e akterëve të shoqërisë civile 

dhe të qeverisë për t'u angazhuar me njëri-tjetrin dhe bashkëvepruar në mënyrë 

konstruktive dhe të qëndrueshme.  


